
NOTAT PROSJEKT - EIN INKLUDERANDE BARNEHAGE OG SKULE  Ein inkluderande barnehage og skule 
som hindrar utanforskap og som bidreg til læring, utvikling og livsmeistring. 
  

 
Prosjektet Ein inkluderande barnehage og skule starta opp i januar 2017 og skal etter planen vara i 1 ½ 
år. Alle som arbeider med barn og unge i Stord kommune deltek i prosjektet på ulike måtar, også dei 
som ikkje arbeider direkte med barn i kvardagen, men som kjem inn ved behov når barnehagane og 
skulane treng råd og hjelp, slik som PPT, førebyggande tenester og barnevern. Kulturskulen, 
Vaksenopplæringa, Utdanningsforbundet, Fagforbundet, foreldrerepresentantar og dei to vidaregåande 
skulane på øya er også med i prosjektet.  
 
Ein inkluderande barnehage og skule er ein barnehage og skule der alle vert sett, der alle trivest og har 
det bra og der ein lærer og utviklar seg på ein god måte. Dei fleste har det godt og trygt i barnehagen og 
skulen i dag,  men det er også barn og elevar som ikkje opplever å ha ein god og trygg nok kvardag. Dei 
kan streva med å læra, det kan vera dei vert plaga og kjenner seg einsame eller strevar med identitet og 
eiga psykisk helse.  Sjølv om det er særleg i skulen me ser desse problema, veit me at det er viktig å 
fanga opp problem tidleg. Her har barnehagen ei viktig rolle.  
 
Målsetting: 
- utforma ein felles strategi for barnehagar og skular gjennom brei deltaking 
- skapa ein god og heilskapleg samanheng i opplæringa til alle barn og unge i Stord 
- sikra ei kunnskapsbasert opplæring med tiltak ein veit kan hjelpa barnet/eleven til positiv utvikling, 

godt læringsutbyte og livsmeistring 
- skapa kultur for å driva kontinuerleg forbetringsarbeid   

  
Arbeidet vil i stor grad retta seg mot dei tilsette og deira rolle i barnet og den unge sitt liv. Stikkord som 
heilskapleg, eitt utdanningsløp, felles strategi for barnehagane og skulane, dei tilsette si rolle og ansvar, 
felles kollektiv forståing, felles kompetanse og kultur er viktige i utviklingsprosjektet. Det skal 
utarbeidast ein strategi og leiarane i alle einingar skal, gjennom aktiv deltaking og medskaping, vera med 
å utarbeida viktige føringar for målsetjing og innhald i arbeidet. Vidare vært dei ansvarlege når 
strategien skal implementerast.  
  
Prosjektgruppa ønskjer innspel frå tilsette, foreldre og elevar i arbeidet.  Derfor ber me om at elevråd, 
personalgruppa og FAU/SU vert orientert om at dette vert eit sentralt fokusområde i kommunen 
frametter og at dei tilsette/rådsorgana vil verta involverte i arbeidet. Følgjande fokusområde har peika 
seg ut så langt: 

 identifisera faktorar som hemmar og fremjar inkludering i barnehagen og skulen, og finna 
verkemiddel og tiltak som fremjar trivsel og eit godt og trygt miljø 

 foreslå verkemiddel og tiltak i overgangane barnehage – grunnskule og grunnskule – 
vidaregåande skule 

 sjå nærare på korleis organisering og praksis i barnehage og skule kan gjera behovet for 
spesialundervisning mindre 

 sikra at elevar med ekstra behov for støtte får tilstrekkelege forventningar og læringstrykk 

 vurdera korleis det tverrfaglege samarbeidet i kommunen kan fremja inkludering og sikra god 
kvalitet på tenestene 

 identifisera kjerneoppgåvene til dei tilsette  

 identifisera tidstjuvane i barnehage og skule 

 sikra felles forståing for og iverksetjing av tidleg innsats  

 finna faktorar som fremjar meir fysisk aktivitet i barnehage og skule 
 
Me ønskjer innspel på følgjande: 
Frå personalet: Kva faktorar spelar inn for at eg skal gje alle barn/elevar opplevinga av å bli sett? 
 
Frå elevane:  Kva må til for at alle elevar skal ha ein god og trygg skulekvardag?  
 
Frå foreldra: Korleis kan foreldra støtta opp under barnehagen og skulen sitt arbeid med å skapa eit 
trygt og godt miljø? 
 
Me ber om at dette vert drøfta i personalet og rådsorgana og at det vert sendt ei uttale frå 
Samarbeidsutvalet innan mai.  
 
 
Med helsing 
 
 
Trude Aamot 
prosjektleiar 
 

 
 

 
 


